
Aniq fanlarda axborot texnologiyalari 

 BO‘LAJAK O‘QITUVCHILARNING RAQAMLI TA’LIM FAOLIYATINI 

O‘ZLASHTIRISHGA TAYYORLIGINI SHAKLLANTIRISH XUSUSIYATLARI 

Ruziyev Raup Axmadovich 

Navoiy davlat unvesristeti, dotsent, O‘zbeksion. 

Annotatsiya. Ushbu maqolada bo‘lajak o‘qituvchilarning raqamlashtirilgan ta’lim 

kontentlarini rivojlantirishga tayyorligini shakllantirishning tarkibiy va funktsional asosi 

sifatida  uning xususiyatlarini aniqlash va tavsiflashning muhim jihatlari tahlil qilingan. 

Tayanch so‘zlar: raqamli texnologiya, vosita, elektron ishlanma, ta’lim, mezon, 

kontent, interfaol elementlar, video, audio, multimedia resurslari.   

 
ОСОБЕННОСТИ ФОРМИРОВАНИЯ ГОТОВНОСТИ БУДУЩИХ 

УЧИТЕЛЕЙ К ОСВОЕНИЮ ЦИФРОВОЙ ОБРАЗОВАТЕЛЬНОЙ 

ДЕЯТЕЛЬНОСТИ 

Рузиев Рауп Ахмадович 

Навоийский государственный университет, доцент, Узбекистан. 

Аннотация: В статье анализируются важные аспекты выявления и описания 

характеристик цифрового образовательного контента как структурно-

функциональной основы формирования готовности будущих педагогов к его 

разработке.  

Ключевые слова: цифровые технологии, инструмент, электронная 

разработка, образование, критерии, контент, интерактивные элементы, видео, 

аудио, мультимедийные ресурсы.

 

FEATURES OF FORMING THE READINESS OF FUTURE TEACHERS 

TO MASTER DIGITAL EDUCATIONAL ACTIVITIES 

Ruziev Raup 

Navoi State University, associate Professor, Uzbekistan. 

Abstract:  The article analyzes important aspects of identifying and describing the 

characteristics of digital educational content as a structural and functional basis for the 

formation of future teachers' readiness for its development.n 

Key words: digital technologies, tool, electronic development, education, criteria, 

content, interactive elements, video, audio, multimedia resources. 

Kirish. Hozirgi kunda jamiyatda yuzaga kelayotgan tub burilishlar, fan va 

texnika sohasidagi yutuqlar natijasida ta’limga qo‘yilayotgan talablar keskin 

o‘zgarib bormoqda. Bu o‘zgarishlar esa, ta’lim sohasiga yangi innovatsion 

metodlarni tadbiq etishni taqozo etadi. Zamonaviy innovatsion faoliyatning eng 

muhim yo‘nalishlaridan biri - bu ta’limni raqamli texnologiyalar asosida tashkil 

qilishdan iborat. O‘z navbatida, raqamli texnologiyalar an’anaviy ta’lim 

imkoniyatlarini yanada kengaytirib, ta’lim oluvchilar, o‘qituvchilar, uslubchi – 

mutaxassislar faoliyatini hamda axborot - ta’lim resurslarini yagona maqsad sari 

birlashtirishga imkoniyat ochib beradi. 

 Ma’lumki, mamlatimiz bugungi kunda, raqamli texnologiyadan foydalanish 

bo‘yicha o‘z oldiga   dolzarb vazifalarni maqsad qilib qo‘ygan. Bu borada qabul 

qilingan O‘zbekiston Respublikasi  Vazir Mahkamasining 2020-yil 25-iyundagi 

409-sonli “O‘zbekiston Respublikasi raqamli texnologiyalar vazirligi tizimidagi 

ayrim tashkilotlarning faoliyatini tashkil etish chora-tadbirlari to‘g‘risida”gi Qarori 

[1], O‘zbekiston Respublikasi Prezidentining 2023-yil 24-maydagi PF-76-sonli 

“Ma’muriy islohotlar doirasida raqamli texnologiyalar sohasida davlat 

boshqaruvini samarali tashkil etish chora-tadbirlari to‘g‘risida”gi Farmoni  va 

ushbuga oid me’yoriy hujjatlarning mazmun-mohiyati yaqqol misoldir[2]. 

Mavzuga oid adabiyotlar tahlili. Manbalar tahlilidan ma’luki, raqamli 

texnologiya bu ma’lumotlarni yaratish, saqlash va boshqarishga yordam beradigan 

raqamli qurilmalar, tizimlar va resurslarni anglatadi[3,4]. Raqamli 

texnologiyalarning muhim jihati axborot texnologiyalari (AT) bo‘lib, ma’lumotlar 

va ma’lumotlarni qayta ishlash uchun kompyuterlardan foydalanishni anglatadi. 

Bunda oliy ta’lim tizimini modernizatsiya qilish jarayonlari yangi innovatsion 

texnologiyalarni yaratish negizida kelajakdagi rivojlanishning asosini 

shakllantirishi lozim. Bu esa o‘z navbatida mamlakatning eng sara intellektual 

qatlamini tanlab olish va tayyorlashni talab qiladi. Innovatsion taraqqiyot yo‘liga 

o‘tish sharoitida mamlakatimizning iqtisodiy rivojlanishidagi real ehtiyojlarga 

javob beruvchi raqobatbardosh kadrlarni tayyorlash oliy ta’lim tizimining pirovard 

maqsadi bo‘lib qoladi.  

Shunday qilib, raqamli texnologiyalar  bo‘lajak o‘qituvchining kasbiy 

rivojlanishida ta’limni takomillashtirishning muhim omillaridan biriga 

aylanmoqda. Bu o‘qituvchi pedagoglar tomonidan alohida yoki birgalikda amalga 

oshiriladigan formal yoki norasmiy ta‘limning barqaror jarayonlarini o‘z ichiga 

oladi. Uning maqsadi ta’lim va o‘rganishni yaxshilash uchun zarur bo‘lgan bilim, 

malaka, ko‘nikma, ijodiy qarashlarni safarbar qilishdir. Bu esa, bo‘lajak 

o‘qituvchining professional rivojlanishiga poydevor bo‘ladi. Bu borada xorij 

olimlaridan A.A.Osin [5], G.K.Selevko [6], A.Monosova [7], Andersen Bent B., 

Brink K. Van den [8] kabilarning tadqiqotlarida ta’lim muassasalarining talablarini 

avtomatlashtirilgan ta’lim tizimlari - o‘quv, uslubiy, axborot va kompyuter 

texnikasi bilan ta’minlashning funksional bir-biriga bog‘langan quyi tizimlari eng 

yaxshi qondirishi ta’kidlab o‘tilgan bo‘lsa, mamlakatimiz olimlaridan R.A. 

Ruziyev[9], U.Mirsanov[10], M.H.Lutfillayev[11], O.T.Murodov[12], 

N.Revshenova[13] kabilarning tadqiqotlarida ta’limda raqamli texnologiyalardan 

foydalanish muammolari, zamonaviy ta’limda axborot texnologiyalari va ularni 

qo‘llash usul va vositalari, ta’limni axborotlashtirishda zamonaviy axborot 

texnologiyalari imkoniyatlaridan foydalanish metodikasiga oid izlanishlar o‘z 

aksini topgan. 

Tadqiqot metodologiyasi.   Professional rivojlanish – bo‘lajak o‘qituvchi 

pedagoglarni o‘qitishdan tortib, kasbiy rivojlanishni davom ettirish hamda o‘qitish 

amaliyotining kundalik qiyinchiliklarigacha bo‘lgan pedagogik faoliyatida davom 

etayotgan jarayondir.     

Shuningdek, XXI asrda raqamli texnologiyalarning asosiy tarkibiy qismini 

gadjetlar, IoT (Internet of Things), simsiz internet, Wi-Fi 6 va 5G , haydovchisiz 

boshqariladigan avtomobillar, sun’iy intellekt, virtual olam robototexnika, bulutli 

texnologiya, uch  o‘lchovli texnologiyalar tashkil etadi. 

Ta’limda gadjetlar va dasturlar masofaviy ta’lim, uy vazifalarini tayyorlash 

hamda bajarish, taqdimotlar qilish, dasturlash va ijodiy vazifalarni bajarish uchun 

ishlatiladi. Virtual olam orqali materialni yaxshiroq idrok etishga va  interaktiv 

tarzda o‘rganishga yanada yordam beradi. Sun’iy intellekt  algoritmlari kasbga 

yo‘naltirish va o‘quv jarayoniga yordam beradi[14,15]. 

Bugungi kunda o‘quv jarayonini moslashtiradigan ko‘plab “aqlli” elektron 

darsliklar mavjud bo‘lib, har bir o‘quvchi, talaba o‘zining hozirgi bilim darajasiga 

mos keladigan topshiriq va mavzular bilan ishlashi mumkin. O‘quvchi, talaba 

ma’lum bir mavzuni o‘zlashtirar ekan, raqamli darsliklar unga o‘rganish va 

mustahkamlash uchun yangi vazifalarni ochadi yoki joriy mavzudagi vazifalarning 

murakkabligini oshiradi[15]. 

Bu esa, raqamli texnologiya yordamida bilimlarni baholash bilan bir qatorda, 

o‘qitishning boshqa jihatlariga e’tibor qaratish imkonini beradi. Tadqiqot natijalari 

shuni ko‘rsatadiki, raqamli texnologiyadan foydalanish bu o‘quvchilarning 

qiziqishi va samaradorligini oshiradi. Masalan, mobil ilovalar hamda 3D 

modellashtirishdan foydalangan talabalarda hisoblash va muhandislik fanlariga oid 

masalalarni yechishda qiziqishlarini oshishiga alohida o‘rin egalladi. Shu tariqa 

o‘quvchi, talabalarning bilim salohiyati oshgani bilan bir qatorda ularning  

malakasi oshib boradi.  

Ma’lumki, raqamli texnologiyalar video, audio va boshqa formatlar va ilovalar 

yordamida materialni taqdim etish imkonini beradi, bu esa darslarni tushunish va 

saqlashni yaxshilaydi. Materialni vizuallashtirish aniq fanlarda foydali bo‘lishi 

mumkin va original asarlardan parchalarni tinglash va ko‘rish adabiy asarlarni 

idrok etishni yaxshilaydi. Bundan tashqari, o‘quv jarayonida turli xil usul va 

usullarning uyg‘unligi mavzuni chuqurroq ochib berishga yordam beradi, hamda 

o‘quvchi, talabalarining diqqatini saqlab qoladi. 

Shunday qilib, yangi ishlab chiqarish vositalari kasbiy takomillashtirishning 

yangi maqsadini anglash va ta’lim muassasalarini raqamlashtirish sharoitida 

shaxsning mentalitetini shakllantirishga va rivojlanishiga olib keladi. Nayijada, 

raqamli texnologiyalardan foydalanish o‘z-o‘zidan maqsad emas, balki shaxsning 

evolyutsion rivojlanishi, uning o‘zgaruvchan jamiyatga samarali va qulay 

integratsiyalashuvining zarur elementi sifatida xizmat qiladi. 

Tahlil va natijalar. Butun jahonda raqamli texnologiyalardan foydalnishning 

rivojlanishi, xususan,  masofaviy o‘qitishda elektron  o‘quv platformalar, ijtimoiy 

tarmoqlar, telekanallarda ta’lim berish yo‘lga qo‘yildi. Ammo raqamli 

texnologiyalari yordamida o‘qitishda, xususan  masofayiy ta’lim berishda bir qator 

kamchilik va muammolar ham yuzaga keldi. Avvalo texnik yo‘nalishni qaraydigan 

bo‘lsak birgina masofaviy ta’lim elektron o‘quv platformasida internet tezligi 

hamda serverlarning yetarli darajda katta hajmda emasligi tizimda qotib qolish 

holatlarini yuzaga keltirdi. Buning oqibatida  o‘qituvchi pedagoglar tomonidan 

berilgan vazifalar bajarilishi qiyinlashdi, ko‘plab topshiriqlar   o‘z vaqtida 

bajarilmay qoldi. Shuningdek  elektron o‘quv platformada berilgan topshiriqlarni 

bajarish jarayonida nazorat qilish jarayoni sustlidi, ochiq shafoflik bo‘lmasligi 

ta’lim sifatini bir muncha kamaytirdi. Misol uchun odatiy dars jarayonida 

o‘qituvchi  o‘tilgan mavzu yuzasidan  o‘quvchi, talaba bilan yuzma yuz savol-

javob qilishi, unga topshirq berib nazorat qilish  imkoniyati mavjud.   

Inson omili nuqtayi nazarida qaraydigan bo‘lsak masofaviy ta’limda o‘quvchi, 

talabalarning fan resurslardan foydalanishi, masofaviy darslarda ishtirok etishi 

yuzaki ko‘rinishni kasb etdi, bu esa bilim saviyasining pasayib ketishiga sabab 

bo‘lishi mumkin. Bundan tashqari moddiy jihatdan ham e’tibor qaratsak o‘quvchi, 

talabalarning  barchasida ham masofaviy ta’lim olishi uchun elektron qurilmalar, 

internet tarmog‘i mavjud emas edi. Kam ta’minlangan oila o‘quvchi, talabalarida 

noutbuk, shaxsiy kompyuter, sensorli telefoni yetishmasligi, shuningdek, olis 

hududlarda yashaydiganlarning internet tarmog‘ida muammolar borligi ta’lim 

olishga to‘sqinlik qilar edi. 

Shunday qilib, yuqoridagi kabi muammolarni hal qilish maqsadida bugungi 

kunda, jumladan, mamlakatimizda 5G texnologiyasini joriy etish ishlari 

boshlangan bo‘lib, loyihaning muhim bosqichi tayanch stantsiyalarini 5G 

texnologiya standartlariga moslab yangilashga qaratildi. Natijada, bugungi kunga 

kelib, tahlillarga ko‘ra, O‘zbekiston mobil internet tezligi bo‘yicha dunyo 

mamlakatlarining birinchi yuztalik ichiga kirdi[4]. 

Biroq, tahlillar va ekspertlarning fikriga ko‘ra, raqamli ta’lim mazmunini 

ishlab chiqishga tayyorgarlik yetarli darajada emas. 

Shu bois, bo‘lajak o‘qituvchilarning raqamli ta’lim mazmunini loyihalashga 

oid tayyorligini rivojlantirish muammosini hal qilishning qaysi yondashuvlari 

samarali ekanligini izlanishning asosi hisoblanadi. 

Bo‘lajak o‘qituvchilarning raqamli ta’lim mazmunini yaratishga tayyorgarligini 

samarali rivojlantirish uchun mezon va deskriptorlar (axborotlarni izlash tizimida 

muvaffaqiyat darajalarini tasvirlab berish) tizimiga asoslangan pedagogik 

diagnostika yaxshi tashkil etilgan bo‘lishi, shuningdek, bunday tayyorgarlikning 

har bir jihatini baholashning tegishli usullaridan foydalanish zarur. Bu jihatlarning 

barchasini hisobga olmasdan turib, bo‘lajak o‘qituvchilarning raqamli ta’lim 

mazmunini rivojlantirishga tayyorligini rivojlantirishda kerakli natijalarga erishish 

imkonsiz bo‘lib qoladi. Shuning uchun, bo‘lajak o‘qituvchining kasbiy 

rivojlanishida raqamli ta’lim mazmunini ishlab chiqishga tayyorligining 

aniqlangan tarkibiy qismlariga asoslanib, biz ta’limni takomillashtirishning muhim 

omilli sifatida mezonlarni aniqlaymiz:  

1-mezon(M1): raqamli ta’lim mazmunini yaratishning uslubiy asoslari va 

texnologiyalarini hamda ta’limni raqamlashtirish sharoitida o‘qitish usullarini 

o‘zlashtirish;  

2-mezon(M2): interaktiv va multimediali raqamli kontentni yaratish uchun 

imkoniyatlarni o‘rganish va turli vositalardan foydalanish qobiliyati; 

3-mezon(M3): bo‘lajak o‘qituvchini raqamli ta’lim kontentini yaratish, 

rivojlantirish sohasida o‘z kasbiy bilim va ko‘nikmalarini shakllanishida uzluksiz 

ijodiy yondashuvchanlik hamda yuqori natijalarga erishishga tayyorlash; 

4-mezon(M4): raqamli ta’lim ishlanmalarini ishlab chiqish, mazmunan 

tanqidiy baholash, kuchli va zaif tomonlarini aniqlash, o‘z kasbiy mahoratini 

oshirish va rivojlantirish yo‘llarini topish jarayonida o‘z-o‘zini bilimini tahlil qilish 

va mulohaza yuritish qobiliyati; 

5-mezon(M5): tashabbuskorlik, ijodiy fikrlash qobiliyatini namoyon etish, 

ishga konstruktiv va nostandart yondashuvlar, shuningdek, raqamli ta’lim 

mazmunini ishlab chiqish tajribasini bilish va faol rivojlantirish; 

6-mezon(M6):  yaratilgan raqamli ta’lim mazmunini ham, undan foydalangan 

holda o‘quv jarayoni natijalarini ham baholash qobiliyati. 

Shunday qilib, kasbiy rivojlanishda raqamli texnologiyalar ta’lim mazmunini 

ishlab chiqish uchun bo‘lajak o‘qituvchilarning tayyorgarligi tavsiflovchilari har 

bir mezonni belgilaydi(1-jadvalga qarang). 

Ta’limni raqamlashtirish jarayonida bo‘lajak o‘qituvchilarning tayyorgarligi darajalari 

1-jadval 

  Mezonlar Tayyorgarlik darajalari 

Kognitiv 

M1 

-Ta’limni raqamlashtirish jarayonida o‘qitish usullarini qo‘llay olish 

qobiliyati. 

-Raqamli material va kontentni tashkil qilish tamoyillarini bilish. 

-O‘quv jarayoni mazmunini turli platformalar va formatlar tashkil eta 

olish. 

-Raqamli kontentlarni yaratishda asosiy vositalar va veb-xizmatlardan 

foydalanishni bilish ko‘nikmasi. 

M2 

-Interfaol elementlar, video, audio va boshqa multimedia resurslari bilan 

ishlash qobiliyati. 

-Axborotni qayta ishlash va taqdim etish uchun turli xil raqamli 

platformalar va vositalarni bilish va ulardan foydalanish. 

-O‘quvchilarga ta’lim jarayoni bilan faol munosabatda bo‘lish 

imkoniyatini beruvchi interfaol vositalar yordamida topshiriqlarni 

yaratish qobiliyati. 

Motivatsiya M3 

- O‘z imkoniyatlarini anglash, o‘z ustida ishlash ijodkorlik ko‘nikmasi, 

o‘ziga bo‘lgan ishonchning paydo bo‘lishi. 

- Ta’limni raqamlashtirish jarayonida yangi texnologiyalar va 

vositalarni imkoniyatlarini doimiy o‘rganib borish. 

- Raqamli kontent yaratish bo‘yicha bilim va ko‘nikmalarni tizimli 

shakllantirish va takomillashtirish. 

Refleksiv M4 

- O‘zlashtirish samaradorligini tizimli ravishda baholash va o‘z o‘rnida 

bilimni mustahkamlashga oid tuzatishlar kiritish qobiliyati.  

- O‘z raqamli kontenti sifat darajasi yuzasidan shaxsiy fikr-

mulohazalarga ega bo‘lish. 

- Yaratilgan raqamli ishlanmalardan foydalanish darajasini tahlil qilib 

borish qobiliyati. 

Creativ M5 
- Raqamli ta’lim kontentlarini yaratishni loyihalashtirish yuzasidan 

ijodkorlik g‘oyalarga ega bo‘lish. 

- Raqamli kontentni yaratishda innovatsion yondashuvchanlik. 

- Raqamli muhitning yangi sharoitlari va talablariga moslashuvchanlik. 

Baholash 6 

-Raqamli ta’lim ishlanmalarini samaradorlik darajasini baholash va 

tahlil qilishni bilish.  

- O‘quvchilarning fikr-mulohazalari hamda baholash natijalari tahlili 

asosida raqamli ta’lim kontentini boyitish hamda yaxshilash qobiliyati. 

-O‘quv jarayonini raqamli vositalardan foydalangan holda sifat 

darajasini yaxshilash yuzasidan qaror qabul qilish qobiliyati. 

  

Demak, bugungi kunda bo‘lajak o‘qituvchilarni tayyorlashda raqamli 

texnologiyalar o‘qitishning predmeti va obyekti hisoblanadi. Talabalar nafaqat 

texnologiyaning imkoniyatlarini o‘rganadilar, balki uni amaliy qo‘llash bilan 

bog‘lashni ham o‘rganadilar. Bu turli kompetensiyalarni, jumladan, tanqidiy va 

ijodiy fikrlashni, hamkorlik qilish va ustoz rahbarligida yangi bilimlarni yaratish 

qobiliyatini rivojlantirish imkonini beradi. Raqamli ta’lim resurslari kabi 

intellektual mahsulotlarni yaratish ham ta’limning muhim qismidir. Bunda, 

bo‘lajak o‘qituvchining raqamli kontentlarni ishlab chiqishga tayyorligini 

shakllantirishni ta’minlashga qaratilgan yondashuv, aralash o‘qitish modeli 

qo‘llaniladi, u darslarda qatnashish va o‘qituvchi bilan muloqotda elektron 

kontentdan foydalangan holda o‘quv dasturining aksariyat qismini mustaqil 

ravishda o‘rganishni o‘z ichiga oladi. 

Xulosa. Tadqiqotning muhim xulosasi - bu o‘qituvchining raqamli ta’lim 

mazmunini ishlab chiqishga tayyorligining tavsiflangan tuzilishi, bu ularni 

mezonlar tizimini ishlab chiqishga imkon berdi, bu esa talaba bajarishi kerak 

bo‘lgan harakatlar tizimini aniqlashga imkon beradi. Bu ta’lim yo‘nalishlarini 

loyihalash uchun imkoniyatlar ochadi va ishda tasvirlangan tayyorgarlik tarkibiy 

qismlarining rivojlanish darajalari tegishli baholash tizimlarini ishlab chiqishga 

imkon beradi. Shunday qilib, bo‘lajak o‘qituvchilarning raqamlashtirilgan ta’lim 

kontentlarini rivojlantirishga tayyorligini shakllantirishning tarkibiy va funksional 

asosi sifatida  uning xususiyatlarini aniqlash va tavsiflash muhim omil hisoblanadi.  

